
Azərbaycan Xalq Cümhuriyyəti 
Nazirlər Şurasının 1918-ci 
il 26 iyun tarixli qərarı ilə 
general-leytenant Əliağa 
Şıxlinskinin rəhbərlik etdiyi 
Müsəlman korpusunun əsasında 
ilk ordu hissəsi “Əlahiddə 
Azərbaycan korpusu” yaradıl-
dı. Ordu quruculuğu sahəsində 
yeniliklərə nail olmaq üçün 
hökumət bir sıra tədbirlər həyata 
keçirdi. Hökumətin qərarına 
əsasən, çağırışçıların yaş senzi  
19 yaşa endirildi. 

Ordu quruculuğunu 
gücləndirmək məqsədilə 1918-ci 
il noyabrın 1-də Hərbi Nazirliyin 
yenidən bərpa edilməsinə qərar 
verildi. 1919-cu il yanvarın 10-da 
Hərbi Nazirlikdə müvəqqəti hərbi 
şura yaradıldı. Hərbi qanunverici-
lik, hərbi məsələlərin müzakirəsi 
və digər müvafiq qərarlar şurada 
həll edilirdi. Hərbi nazirin 26 mart 
tarixli əmri ilə Azərbaycan Ordu-
sunda Baş Qərargah yaradıldı və 
general leytenant Məmməd bəy 
Sulkeviç qərargahın rəisi təyin 
edildi. 

Azərbaycanda yerləşən ingilis 
qüvvələrinin komandanlığı  
1919-cu ilin aprel ayında 
milli qoşun birləşmələrinin 
az sayda hissəsinin Bakıda 
yerləşdirilməsinə icazə verdi. 
Aprelin 5-də həmin qüvvələr 
Bakıya daxil oldu və Salyan 
kazarmalarında yerləşdirildi. 
1919-cu ilin ortalarından ordu 
hissələrinin formalaşdırılması 
böyük vüsət aldı. Həmin ilin 
sonlarında yaradılan və əhəmiyyət 
kəsb edən hərbi strukturlardan 
biri Bakı istehkamçılar hissəsi 
idi. Bu hissənin məqsədi Bakı 
şəhərinin etibarlı müdafiəsini 
təmin etmək idi. Bundan başqa, 
hərbi istiqamətdə Bakı hərbi 
limanının, təyyarə dəstəsinin, 
zirehli avtomobillər taqımının 
formalaşdırılmasına başlanıldı. 
Eyni zamanda, mərkəzi hərbi 
idarəetmə orqanlarının təşkilinə 
başlanıldı. Noyabrın 15-də 
ordunun Ümumi Qərargahının 
təsis edilməsi barədə Hərbi nazir 
general Səməd bəy Mehmandarov 
müvafiq əmr imzaladı. 

Nazirliyin rəhbərliyi hərbi 
xidmətin təşkilinin hüquqi əsasda 
nizamlanmasına xüsusi diqqət 
yetirirdi. Azərbaycan Ordusunun 
qanunvericilik bazasını qısa 
müddətdə yaratmaq mümkün 
olmadığı üçün hərbi nazirin 
1919-cu ildə imzaladığı əmrlə 
keçmiş Rusiya imperiyasında 
1917-ci il 1 yanvar tarixinədək 
qəbul edilmiş hərbi qanunvericilik 
aktları müvəqqəti qüvvədə 
saxlanıldı.1920-ci ilin mart 
ayında Baş Qərargahla Ümumi 
Qərargah birləşdirildi və 
Azərbaycan Ordusunun Qərargahı 

yaradıldı.1920-ci ildə Azərbaycan 
Sovet Rusiyası tərəfindən işğal 
edildikdən sonra hərbi nazirlik ləğv 
olundu, ordu quruculuğu və Milli 
Ordu üçün yaradılmış maddi-
texniki baza talan edildi.

1969-cu ildən sonra 
Heydər Əliyev Azərbaycanda 
ilk dəfə hakimiyyətə gəldiyi 
vaxt respublikamızın hərtərəfli 
inkişafının təməli qoyuldu. Onun 
fəaliyyəti nəticəsində, digər 
sahələrdə olduğu kimi, ordu 
quruculuğu istiqamətində də 
mühüm addımlar atıldı.Ümummilli 

liderin təşəbbüsü ilə ötən əsrin 
70-ci illərində Bakı şəhərində 
ixtisaslaşdırılmış hərbi təmayüllü 
orta internat məktəbinin – indiki 
Cəmşid Naxçıvanski adına 
Hərbi Liseyin açılması ilə həyata 
keçirdiyi siyasəti nəticəsində 
gələcək Milli Ordumuzun 
formalaşması istiqamətində 
mühüm işlər görüldü. 

Azərbaycan dövlət 
müstəqilliyini bərpa etdikdən 
sonra – 1991-ci il oktyabrın 9-da 
Azərbaycan Respublikasının Ali 
Soveti ordu yaradılması haqqında 
qanun qəbul etdi. Azərbaycan 
Respublikasının Konstitusiyası-
nın 9-cu maddəsində göstərilir 
ki, “Azərbaycan Respublikası öz 
təhlükəsizliyini və müdafiəsini 
təmin etmək məqsədilə Silahlı 
Qüvvələr yaradır. Silahlı Qüvvələr 
Azərbaycan Ordusundan və baş-
qa silahlı birləşmələrdən ibarətdir”. 

Azərbaycan Ordusunun 
vəzifələri, hərbi xidmətin şəraiti 
və xarakteri “Azərbaycan Res-
publikasının Silahlı Qüvvələri 
haqqında” 2017-ci il 29 dekabr 

tarixli Qanunla tənzimlənir. 
Ölkəmiz müasir dövrdə ordu 
quruculuğu sahəsində mühüm 
addımlar atmışdır. Belə ki, 
ölkəmizdə Azərbaycan Quru 
Qoşunları, Hərbi Hava Qüvvələri, 
Hərbi Dəniz Qüvvələri, Xüsusi 
Təyinatlı Qüvvələr, Daxili Qoşun-
lar, Milli Qvardiya, Dövlət Sərhəd 
Xidmətinin Qüvvələri, Xüsusi 
Dövlət Mühafizə Xidməti, bundan 
başqa, Azərbaycan Sülhməramlı 
Qüvvələri xidmət göstərirlər. 
Müdafiə Nazirliyi sistemində 
fəaliyyət göstərən Azərbaycan 

Hərbi Dənizçilik Məktəbi və Ali 
Hərbi Təyyarəçilik Məktəbinin 
də ölkəmizin müdafiə qüdrətinin 
artırılmasında xüsusi rolu vardır. 

Ölkəmizdə hərbi qulluqçulara 
qayğı göstərilməsi həmişə diqqət 
mərkəzində olmuşdur.Hərbi 
xidmət keçən şəxslərin hüquq 
və vəzifələrini müəyyən etmək 
məqsədilə 1991-ci il 25 dekabr 
tarixində “Hərbi qulluqçuların 
statusu haqqında” Azərbaycan 
Respublikasının Qanunu qəbul 
edilmişdir. Hərbi qulluqçuların so-
sial müdafiəsini gücləndirmək, on-
ların həyatının, səhhətinin dövlət 
icbari şəxsi sığortası qaydalarını 
müəyyən edən 25 iyul 1997-ci il 
tarixli “ Hərbi qulluqçuların dövlət 
icbari şəxsi sığortası haqqında” 
Azərbaycan Respublikasının qa-
nunu qəbul edilmişdir. 

Ümummilli liderin 13 mart 
1998-ci il tarixdə imzaladığı 
sərəncama əsasən, Naxçıvan-
da Cəmşid Naxçıvanski adına 
Hərbi Liseyin filialı açılmışdır. 
Bir il sonra isə Silahlı Qüvvələrin 
Hərbi Akademiyası yaradılmışdır. 

Heydər Əliyevin 1998-ci il mayın 
22-də imzaladığı fərmana əsasən, 
1918-ci ildə Əlahiddə Azərbaycan 
Korpusunun yarandığı gün 26 
iyun Azərbaycan Respublikası-
nın Silahlı Qüvvələri Günü elan 
edilmişdir. Dahi öndər Silahlı 
Qüvvələrin kadr hazırlığının 
təkmilləşdirilməsi məqsədilə 
Müdafiə Nazirliyinin Təlim-Tədris 
Mərkəzinin təşkil edilməsi barədə 
1999-cu il avqustun 20-də fərman 
imzaladı. 2003-cü ildə Silahlı 
Qüvvələr Günü ulu öndər öz 
çıxışında demişdir: “Azərbaycanın 

güclü ordusu bu gün də,  
sabah da, 10 il, 100 il bundan 
sonra da lazımdır. Azərbaycan  
Ordusu böyük gələcəyə baxma-
lıdır. Böyük gələcəyin təminatçısı 
isə yalnız güclü, sarsılmaz ordu 
ola bilər”.

Hazırkı dövrdə ölkəmiz dövlət 
başçısı, Ali Baş Komandan İlham 
Əliyevin rəhbərliyi ilə müasirləşən, 
daim diqqət mərkəzində olan, 
müasir texnika və silahlarla təchiz 
edilmiş güclü yenilməz orduya 
sahibdir. Azərbaycan Ordusu dün-
ya miqyasında 50 ən güclü ordu 
sırasında, Cənubi Qafqazda isə 
birincidir. Başlıca səbəb yenilməz 
ordumuzun döyüş bacarığı, 
ordumuzun müasir silah-sursat və 
texnika ilə təmin olunmasıdır.

Prezident İlham Əliyev Silahlı 
Qüvvələrin maddi-texniki baza-
sını yerli məhsullar hesabına 
gücləndirmək məqsədilə 2005-ci 
ildə Müdafiə Sənayesi Nazirliyini 
yaratdı. Bu, müharibə aparan 
ölkə üçün çox önəmli amil idi. 
Azərbaycan MDB məkanında dörd 
ölkədən biridir ki, onun müasir 

tələblərə cavab verən müdafiə 
sənayesi mövcuddur. Ali Baş 
Komandan İlham Əliyev hər çıxı-
şında Azərbaycan Ordusunun gü-
cünü və torpaqlarımızı azad etmək 
əzmində olduğunu xüsusi vurğu-
layırdı. 2018-ci il aprelin 18-də 
Milli Məclisdə keçirilən andiçmə 
mərasimində İlham Əliyev ordu 
ilə bağlı mühüm mesajlar verərək 
demişdir: “Biz yaxşı bilirik və 
bunu tarix, yaxın tarix və bölgədə 
gedən proseslər göstərir ki, bir 
çox hallarda, beynəlxalq hüquq 
normaları işləmir, kim güclüdürsə 

o da haqlıdır. Biz bunu dəfələrlə 
görmüşük, bu gün də görürük. 
Demək olar ki, son 15 il ərzində 
beynəlxalq davranış qaydaları 
dəyişdi və beynəlxalq hüquq nor-
maları arxa plana keçdi. Güc amili 
önəm qazandı, bu, reallıqdır. Biz 
real həyatda yaşayırıq və reallıqla 
hesablaşmalıyıq”.

Ölkə Prezidenti, Ali Baş 
Komandan digər bir çıxışında 
xüsusi olaraq vurğulamışdır ki, 
ordu quruculuğu fəaliyyətimdə 
həmişə birinci yerdədir. Hərbçilər 
də, Azərbaycan xalqı da bunu 
bilir. Həmişə demişəm ki, ordumuz 
üçün nə lazımdırsa, biz onu da 
edəcəyik. Biz güclü, iradəli ordu 
yaratmışıq. Bizim bütün silahlı 
birləşmələrimiz müasir standart-
lara cavab verir və döyüş tapşı-
rığını şərəflə, vicdanla, cəsarətlə 
yerinə yetirir. Bu gün əks-hücum 
əməliyyatında bizim müxtəlif silahlı 
birləşmələrimiz iştirak edir və va-
hid komandanın rəhbərliyi ilə əks-
hücum əməliyyatı uğurla gedir. 
Bütün silahlı birləşmələr arasında 
koordinasiya tam şəkildə təmin 

edilib. Əminəm ki, bu əks-hücum 
əməliyyatının bundan sonra da 
uğurlu nəticələri olacaqdır.

 Artıq bütün dünyaya 
məlumdur ki, Azərbaycan tor-
paqları 30 ilə yaxın bir müddətdə 
mənfur düşmənimiz olan erməni 
işğalçılarının əsarəti altında idi.
Məhz yenilməz, şanlı ordumuz 
işğalçıların 30 il ərzində qurduqları 
istehkamları, “ordusunu” darmada-
ğın edərək , qələbəyə imza atdı.

 Ölkə Prezidenti İlham Əliyev 
beynəlxalq hüquq normalarına 
sadiqlik göstərərək, münaqişənin 

sülh yolu ilə, diplomatik danı-
şıqlarla nizamlanmasına çalışır, 
lakin münaqişənin hərb yolu ilə 
həll edilməsini də istisna etmirdi. 
Ona görə də Ali Baş Komandan 
çıxışlarında “Biz nəyi nə zaman 
edəcəyimizi bilirik” deyirdi. 
Azərbaycan Ordusu 2016-cı ilin 
Aprel döyüşlərində torpağımızın 
bir hissəsini geri alaraq, düşmənə 
öz gücünü göstərib onlara ciddi 
dərs verdi. Ermənistanın xarici 
havadarları sayəsində, münaqişə 
dondurulmuş və Azərbaycana 
stasus-kvonu qəbul etdirmək 
üçün yaradılmış ATƏT-in Minsk 
qrupu 28 il ərzində münaqişənin 
hərb yolu ilə həll edilməsinə 
mane olmuşdur. Nəinki mane 
olmuş, hətta, münaqişənin həllinin 
hüquqi əsasını təşkil edən BMT 
Təhlükəsizlik Şurası tərəfindən 
1993-cü ildə qəbul edilmiş 4 
qətnamə, İslam Əməkdaşlıq 
Təşkilatının qətnamələri, ATƏT 
və digər beynəlxalq təşkilatların 
müvafiq qərarları kağız üzərində 
qalmışdır. 

Ermənistan 30 ilə yaxın 
müddət ərzində beynəlxalq 
ictimaiyyətin tələblərinə məhəl 
qoymadan öz çirkin əməllərinə 
rəğmən daim ordumuzu və digər 
ərazilərimizi atəş altında saxla-
mışdır. Bununla kifayətlənməyən 
mənfur düşmən 2020-ci ilin 
iyul ayından başlayaraq, dövlət 
sərhədi və təmas xətti boyu hərbi 
təxribatlar törədərək içərisində 
çox sayda azyaşlı olmaqla, mülki 
əhalinin ölümünə səbəb oldu. 

İşğalçı tərəf 2020-ci il sent-
yabrın 27-də hücuma keçdi və 
Azərbaycanın şanlı ordusunun 
əks-hücumu onlara baha başa 
gəldi... Ali Baş Komandan İl-
ham Əliyevin əmrinə əsasən, 
Azərbaycan Ordusu əks-hücum 
əməliyyatına başladı və sürətlə 
irəliləyərək işğal altında olan 
ərazilərimizin çox hissəsini 
düşmən əsarətindən azad etdi. 
44 gün davam edən Vətən 
müharibəsində Azərbaycan 
Ordusu Ermənistan üzərində tam 
qələbə qazandı. 

Prezidentimizin “dəmir 
yumruğu” Ermənistana 2020-ci il 
10 noyabr tarixində kapitulyasiya 
aktına imza atdırdı və işğal 
edilmiş digər ərazilərimizdən öz 
qoşunlarını çıxarmağa məcbur 
etdi. Bununla da Azərbaycan, 
müasir silahlarla təchiz edilmiş 
və yenilməz bir gücə sahib 
olan ordumuz sayəsində ərazi 
bütövlüyünü bərpa edərək, 30 illik 
münaqişəyə son qoydu. Vətən 
müharibəsində şanlı ordumuzun 
gücünü görən Ermənistanın 
müdafiə naziri dedi ki, biz çox 
böyük bir qüvvəyə, super silahlı 
Azərbaycan Ordusuna qarşı 
vuruşduq. Biz də silahlı idik, 
lakin kəmiyyət və resurslar 
baxımından imkanlar qeyri-
mütənasib idi. Onlar nəinki 
ordumuzun gücünü, hətta 
Azərbaycan xalqının öz Prezidenti 
ətrafında sıx birləşdiyini, Xalq – 
Prezident – Ordu birliyini gördü 
və anladı ki, bu birlik 44 günlük 
Vətən müharibəsində həlledici 
rol oynadı və zəfər qazandı. 
İyun ayının 15-də işğaldan 
azad edilmiş Şuşa şəhərində 
Türkiyə Prezidenti Rəcəb Tayyib 
Ərdoğanla, Azərbaycan Prezidenti 
İlham Əliyev arasında imzalanmış 
Müttəfiqlik Bəyannaməsi düşmən 
üzərində qələbə qazanmış 
başda Ali Baş Komandan 
olmaqla Azərbaycan Ordusunun, 
Azərbaycan xalqının daha bir 
qələbəsi idi. Azərbaycan xalqının 
qürur mənbəyi olan, ŞANLI 
ORDUMUZ, zəfər daim səninlə 
olsun!

Gülgün ŞƏFIYEVA, 
Ədliyyə Nazirliyi Ədliyyə 

Akademiyasının  
baş məsləhətçisi

Ordum varsa, yurdum var
Ordu yurdun, üzərində gəzdiyin bir torpağın, 

vətəndaşlığın olmasını təcəssüm etdirən bir varlıqdır. O 
varlıq ki, hazırkı şəraitdə ölkəmizin ərazi bütövlüyünün 

bərpa edilməsində güvəndik və bizə qələbə sevincini yaşatdı. 
O varlıq ki, şəninə mahnılar səsləndirilir, şeirlər qoşulur, necə 
ki, bir şeirdə deyildiyi kimi “ ordum varsa yurdum var, ordum 
yoxsa yurdum yox”. Azərbaycan vətəndaşı, fəxr et ki, güclü 
orduya sahib olan bir ölkənin vətəndaşısan.

Ölkəmizin Silahlı Qüvvələrinin təşkili Azərbaycan Xalq 
Cümhuriyyəti dövrünə təsadüf edir. 1918-ci il mayın 28-də 
qəbul edilmiş İstiqlal Bəyannaməsində Silahlı Qüvvələrin 
yaradılması qeyd olunur. Yeni yaradılmış kabinədə hökumətin 
müdafiə naziri vəzifəsinə general Xosrov bəy Sultanov təyin 
edilir. Lakin bu kabinənin buraxılması ilə müdafiə naziri 
vəzifəsi ləğv edilir və ordu quruculuğu prosesinə rəhbərlik 
hökumətin qərarı ilə Qafqaz İslam Ordusunun komandanı 
Nuru paşaya həvalə edilir.

Qarabağın gülüstana çevrilməsi 
hər birimizdə qürur hissi doğurur

Bölgədə yolların salınması 
xüsusi diqqətdə saxlanıldı. 
Çünki abadlıq, rifah, 
məskunlaşma, ümumiyyətlə, 
yoldan başlanır. Elə bu 
məqama önəm verilməsinin 
nəticəsidir ki, indiyədək 
Qarabağda magistral yolların, 
dəmiryol xəttinin çəkilişi 
sürətlə aparılır. Gələcəkdə 
üç aeroportun istifadəyə 
verilməsi də yol-nəqliyyat 
məsələsinə xüsusi əhəmiy- 
yət verilməsinin bariz 
ifadəsidir. 

Ağdamın yenidən qurul-
ması planı da təsdiqlənib və qəbul 
edilib. Bu böyük şəhərdə sənaye 
parkının, Zəfər muzeyinin və İşğal 
muzeyinin yaradılması, habelə 
Ağdamla Bərdəni birləşdirən 
avtomobil yolunun və dəmiryolu 
xəttinin yenidən qurulması plan-
laşdırılıb.

Bərpa işləri çərçivəsində 
artıq azad edilmiş yaşayış 
məntəqələrinin 169-da 13 mindən 
çox binada və 1500 kilometrdən 
çox yolda inventarlaşdırma işləri 
başa çatıb. Yeri gəlmişkən, 409 
yaşayış məntəqəsini isə erməni 
işgalçıları tamamilə dağıdaraq 
yerlə-yeksan ediblər.

Burada bir məqama da xü-
susi toxunmaq istərdim. Belə ki, 
Qarabağda aqrar sektoru inkişaf 
etdirmək, kənd təsərrüfatında 
yüksək göstəricilər əldə etmək 
qarşıya mühüm vəzifə kimi qo-
yulub. Elə buna görə də hazırda 
azad edilmiş bütün torpaqların su 
mənbələrinin xəritəsi hazırlanır. Bi-
zim bütün su ehtiyatlarımız, çayla-
rımız, göllərimiz, su anbarlarımız – 
bu sərvətimiz indi bizim əlimizdədir. 
Bu su mənbələrindən səmərəli 
şəkildə istifadə etmək üçün yeni 

kanalların çəkilməsi və köhnələrinin 
bərpası məqsədilə artıq vəsait də 
ayrılıb, müvafiq göstərişlər verilib 
və geniş proqram icra edilməyə 
başlanılıb. 

Yeri gəlmişkən, qeydlərimin 
bu məqamında Prezident İlham 
Əliyev iyunun 15-də respubli-
kamızda səfərdə olan Türkiyə 
Prezidenti Rəcəb Tayyib Ərdoğan 
və xanımı Əminə Ərdoğanı Fü-
zuli rayonunda qarşılayarkən, 
dövlətimizin başçısı qardaş ölkənin 
rəhbərinə bu bölgədə reallaşdırılan 
bərpa-quruculuq layihələri barədə 
məlumat verdiyini də xatırlatmaq 
istərdim. 

Dövlətimizin başçısı qardaş 
ölkənin Prezidentinə işğaldan azad 
edilən yaşayış məntəqələrimizdə 
ermənilər tərəfindən dağıdılan 
infrastrukturun bərpası istiqamətdə 
proqramlar hazırlandığını, Şuşa, 
Kəlbəcər, Laçın və digər rayonları-
mızda dağıdılan məscidlərin, tarixi 
abidələrin, məktəblərin yenidən 
bərpa olunacağını, Şuşa şəhərinin 
işğaldan öncə olduğu kimi, 
Azərbaycanın yenidən əsas turizm 
mərkəzinə çevriləcəyini, yağı tap-
dağından qurtulan torpaqlarda kənd 

təsərrüfatının inkişaf etdiriləcəyi 
haqqında tədbirlər planı üzərində 
işlənildiyini bildirib. 

Dövlətimizin başçısı qeyd 
edib ki, işğalçı hesab edirdi ki, bu 
dağıntılardan sonra Azərbaycan 
əhalisi heç vaxt bura qayıtmaya-
caq. O məqsədlə də Qarabağın, 
necə deyərlər, altını üstünə çe-
virib. Amma düşmən yanılıb. Biz 
doğma Qarabağımıza qayıtmışıq. 
Tarixi yurd yerlərimizi, şəhər və 
kəndlərimizi yenidən qurur, abad-
laşdırırıq. 

Prezident İlham Əliyevin 
vurğuladığı kimi, Azərbaycan 
vətəndaşları yenə də bu tarixi 
torpaqlarımızda yaşayacaq, qurub- 
yaradacaqlar. Amma bugünkü 
tarix heç vaxt unudulmayacaq. Bu 
dağılmış, yandırılmış evlər, viran 
qoyulmuş kənd və şəhərlər erməni 
vəhşiliyinin canlı şahidləridir. Bu 
evlərdə, bu şəhərlərdə yaşayacaq 
insanlarımızın Vətən sevgisi ilə indi 
hər qarış torpağımız canlanır, yurd 
yerlərimiz gülüstana çevirilir. 

 Cəlil BAXŞIYEV,  
YAP Lerik rayon  

təşkilatının sədri 

Azərbaycan Prezidenti, Ali Baş 
Komandan İlham Əliyevin 
rəhbərliyi ilə ötən il 44 günlük 

Vətən müharibəsində müzəffər Silahlı 
Qüvvələrimiz tərəfindən parlaq qələbə 
əldə edildi. Bu möhtəşəm uğurdan 
dərhal sonra doğma Qarabağda 
bərpa-quruculuq layihələrinin 
reallaşdırılmasına başlanıldı. Məcburi 
köçkünlərin öz doğma yurdlarına 
qaytarılması üçün tikinti işləri geniş 
vüsət aldı. – Danılmaz faktdır ki, 44 gün-

lük Vətən müharibəsi dövründə 
Türkiyə həm dövlət, həm də 
millət kimi Azərbaycana dəstək 
oldu. R.T.Ərdoğan bu barədə 
dedi: “Bu gün də bütün imkanla-
rımızla Azərbaycanın yanındayıq, 
bütün dünya bilsin ki, İnşallah, 
sabah da yanında olacağıq. Necə 
ki, Balkan müharibəsi zamanı 
Azərbaycanın Dövlət Himninin 
sözlərinin müəllifi Əhməd Cavad 
azərbaycanlı gənclərlə birlikdə 
Osmanlı ordusunun sıralarında 
döyüşübsə, necə ki, Çanaq-
qalada Azərbaycandan gələn 
igidlərlə Anadolunun dəliqanlıları 
birlikdə mübarizə aparıb, birlikdə 
şəhadətə ucalıb zəfər qazanıblar-
sa, necə ki, Qafqaz İslam Ordu-
sunun aslanları – Nuru Paşanın 
əsgərləri o gün azərbaycanlı qar-
daşlarımızın yardımına gəlibsə, 
biz də bu gün və gələcəkdə bir və 
bərabər olacağıq. Azərbaycanın 
aydınlığı aydınlığımız, sevinci 
sevincimiz, azadlığı azadlı-
ğımız, taleyi taleyimiz, kədəri 
kədərimizdir”.

Xalqımız heç vaxt unutma-
yacaq ki, Qafqazda 30 il öncə 
tarixin qara səhifələrinə yazıla-
caq bir soyqırımı yaşandı. Türk 
millətinə hər cür iftira atanlar, 
əvvəlcə, Azərbaycana – yüz 

il öncəyə deyil, otuz il bundan 
əvvəl Qarabağda yaşananlara, 
Xocalıda yaşananlara baxmalı-
dırlar. Qarabağı, Azərbaycanın 
işğal altındakı torpaqlarını otuz 
il ərzində dağıdanları, gedərkən 
də geridə qalan hər şeyi yandı-
ranları görməyənlər insanlıqdan 
uzaqdırlar. Türkiyə Prezidentinin 
təbirincə desək, “Onlar gələrkən 
işğalçı, gedərkən isə tarmaredici 
idilər”.

R.T.Ərdoğan Milli Məclisdəki 
çıxışında bildirdi ki, yalnız bu 
davranış belə Qarabağın kimin 
Vətəni olduğunu göstərmək üçün 
kifayətdir. Azərbaycanlılar otuz 
il əvvəl Qarabağdan çıxmaq 
məcburiyyətində qalanda heç 
bir yeri dağıtmadılar, heç bir 
evi yandırmadılar. Çünki insan 
öz Vətənini dağıda bilməz, öz 
Vətənini yandıra bilməz. Amma 
Qarabağ onların Vətəni olmadığı 
üçün hər şeyi yandıraraq, dağı-
daraq getdilər. Onların yandırdıq-
ları kəndləri, dağıtdıqları şəhərləri 
Azərbaycan indi yenidən inşa 
edir və İnşallah, buraları birlikdə 
inşa edəcəyik və yeni bir Qara-
bağ meydana gətirəcəyik”.

Türkiyə Prezidenti çıxışında 
bütün dünyaya mesaj göndərdi. 
Dedi ki, mədəniyyətlə vandallıq 
arasındakı fərqi görmək istəyən 

gəlsin Qarabağda iki dönəm ara-
sındakı fərqə baxsın. Qarabağ 
coğrafi baxımdan dünyanın ən 
gözəl bölgələrindən biri olmaqla 
yanaşı, mədəniyyət baxımından 
da ən zəngin yerlərindən biri idi. 
Yenə də elə olacaq və biz bu 
prosesdə qardaş Azərbaycanın 
yanında olacağıq. O, azad 
Qarabağ torpağında Azərbaycan 
bayrağının qürurla dalğalandığını 
görməyin sevincini yaşadığını eti-
raf etdi. Şuşanın, Qarabağ xanlı-
ğının banisi Pənahəli xanın, onun 
vəziri, şair Molla Pənah Vaqifin, 
Əhməd bəy Ağaoğlunun, dahi 
bəstəkar Üzeyir Hacıbəylinin, 
Bülbülün, Xurşidbanu Natəvanın, 
Rəşid Behbudovun və daha 
neçə - neçə incəsənət xadiminin, 
şairin yurdu olduğunu xatırlatdı. 
“Şuşanı gələn il Türk dünyası-
nın mədəniyyət paytaxtı olaraq 
görməkdən məmnunluq duyarıq” 
– dedi.

Hicran Bağırova 44 gündə 
qazanılan Qələbənin tarixi 
əhəmiyyətini, bu bölgənin sülhə 
ehtiyacı olduğunu və Qarabağda 
görülən işləri də diqqətə çatdırdı:

– Qeyd edək ki, Qarabağ 
Zəfərinin Azərbaycana, Qafqaza 
və dünyaya gətirəcəyi faydaların 
dəyəri zaman keçdikcə daha 
yaxşı dərk ediləcək. Həqiqətən 

bu qələbədən sonra görülən və 
görüləcək işlərə baxdıqda yara-
nan mənzərəni təsəvvür etmək 
mümkün olur. Hər şeydən əvvəl, 
Qarabağın hər yerinə sabitlik, 
əmin - amanlıq və ümid hakim 
olub. Yurd – yuvalarından otuz 
ildir ayrı düşən azərbaycanlıların 
evlərinə qayıtmaq yolu açılıb. 
Davamlı münaqişə səbəbindən 
yaranan gərginlik aradan qalxıb. 
İndi yollar sürətlə inşa edilir, su 
kəmərləri çəkilir, elektrik stansi-
yaları qurulur, yeni texnologiyaya 
əsaslanan “ağıllı şəhər”, “ağıllı 

kənd”, “yaşıl enerji” layihələri 
həyata keçirilir. Bir tərəfdən isə 
infrastruktur obyektləri tikilir.

Bir sözlə, yeni, müasir Qara-
bağ yaradılır. Türkiyə dövləti də 
bölgədə məktəb, xəstəxana və 
buna bənzər bir çox müəssisələr 
inşa etməyə çalışacaq. Bu 
proseslər Azərbaycan ilə birlikdə 
Ermənistan üçün də yeni bir 
dövrün başlanğıcıdır. Məsələn, 
Zəngəzur dəhlizində fəaliyyətə 
başlayacaq dəmir yolu ilə 
ermənilər də rahatlıqla Moskvaya 
və bütün dünyaya çıxa biləcəklər 
və beləliklə, özləri – özlərini 
saldıqları blokadadan xilas ola 
biləcəklər.

Bu bölgənin sülhə ehtiyacı 
var. Ermənistan Azərbaycan ilə 
problemlərini həll etdikcə, Türkiyə 
də lazımi addımlar atacaq. Bunu 
qardaş ölkənin rəhbəri Şuşada 
olarkən də, Milli Məclisdə çıxış 
edərkən də dəfələrlə vurğula-
dı. Bildirdi ki, Türkiyə həmişə 
Azərbaycanın yanında olub və 
olacaq. 

Hazırda bütün diqqət Qara-
bağa yönəlib. Çünki orada yeni, 
müasir Qarabağ yaradılır və bu, 
hamının ürəyincədir.

Zərifə BƏŞİRQIZI,  
“Xalq qəzeti”

“Qarabağın işğaldan azad edilməsi Azərbaycanın müstəqil 
keçən otuz ilinin ən önəmli hadisəsidir. Qafqazda yaranacaq sülh 
və sabitlikdən təkcə Azərbaycan deyil, Ermənistan da daxil olmaq-
la, bütün bölgə ölkələri, hətta bütün dünya qazanacaq. Türkiyə 
Prezidenti Rəcəb Tayyib Ərdoğan ölkəmizdə səfərdə olan zaman 
Milli Məclisdə çıxış edərkən bildirdi ki, biz də azərbaycanlı qardaş-
larımızla bölgənin hərtərəfli inkişafı, rifahın yüksəlməsi, sabitliyin 
möhkəmlənməsi üçün üzərimizə düşən vəzifəni yerinə yetirməyə 
hazırıq”. Bu fikirləri ATU-nun kafedra müdiri, tibb elmləri doktoru, 
professor Hicran Bağırova Türkiyə Prezidentinin Azərbaycana 
səfəri və Qarabağda start götürən abadlıq işlərinə münasibət 
bildirərkən dedi. Professor fikirlərinə əlavə olaraq bunları dedi:

Yeni, müasir Qarabağ yaradılır

24 iyun 2021-ci il, cümə axşamı6

USER 2
Машинописный текст
 Xalq qəzeti 2021.- 24 iyun.- S.6.

USER 2
Машинописный текст




